
ᐱᓕᕆᐊᑉ ᐱᕙᓪᓕᐊᓂᖓᓄᑦ ᐅᓂᒃᑳᓕᐊᖅ 
 
ᐱᓕᕆᐊᑉ ᓈᓴᐅᑖ:  2-14-09         ᖃᐅᔨᓴᐃᔪᖅ: Markus Dyck 
 
ᐱᓕᕆᐊᑉ ᓈᓴᐅᑖ:  M’Clintock Channel ᐃᑭᕋᓴᖓᓂ ᓇᓄᐃᑦ ᑕᖅᓯᖅᑕᐅᖃᑦᑕᕐᓗᑎᒃ 
ᖃᐅᔨᓴᖅᑕᐅᓂᖏᑦ 2014-2016 
 
ᑮᓇᐅᔭᖃᖅᑎᑕᐅᕐᖓᓚᐅᖅᓯᒪᔪᖅ: 2014-2015   
 
NWMB−ᑯᓐᓂᑦ ᑮᓇᐅᔭᖃᖅᑎᑕᖅ:   $75,000 
 
ᐱᓕᕆᐊᒧᑦ ᓇᐃᓈᖅᓯᒪᔪᖅ ᐅᓂᒃᑳᖅ: ᑐᕌᒐᒃᓴᖏᑦ ᐱᓕᕆᐊᒃᓴᐅᑉ ᐅᑯᐊ: 1) 
ᒥᒃᓴᐅᓴᒃᓯᔪᓐᓇᖁᓪᓗᒋᑦ ᐅᓪᓗᒥ ᐅᓄᕐᓂᕆᔭᖏᓐᓂᒃ ᐊᒻᒪ ᖃᓄᐃᓕᖓᓕᕐᒪᖔᑕ M’Clintock 
Channel ᐃᑭᕋᓴᖓᓂ ᓇᓄᐃᑦ ᑕᐅᕗᓐᖓᖅᑕᖅᑐᑦ; 2) ᐊᔾᔨᒌᖏᓐᓂᖏᑦ ᖃᐅᔨᓴᖅᑕᐅᓗᑎᒃ 
ᓄᑖᑦ ᐅᓄᕐᓂᖏᓐᓄᑦ ᒥᒃᓴᐅᓴᒍᑕᐅᔪᑦ ᐊᒻᒪᓗ ᖃᐅᔨᓴᖅᑕᐅᓚᐅᖅᓯᒪᔪᓂᓐᖔᖅᑐᓂᑦ 
ᖃᐅᔨᒋᐊᕐᓂᐊᕐᒪᑕ ᐊᓯᔾᔨᖅᐸᓪᓕᐊᓂᕆᔭᖏᓐᓂᒃ ᐊᒻᒪᓗ ᖃᓄᐃᓕᖓᓕᕐᒪᖔᑕ; 3) 
ᒥᒃᓴᐅᓴᒃᑕᐅᓗᑎᒃ ᑐᖁᕋᖃᑦᑕᕐᓂᖏᑦ ᐊᒻᒪ ᕿᑐᕐᖏᐅᖃᑦᑕᕐᓂᖏᑦ (ᐊᔪᕐᓇᖏᑉᐸᑦ) 
ᐊᑐᖅᑕᐅᔪᓐᓇᕐᓂᐊᕐᒪᑕ ᖃᐅᔨᓴᕈᑎᓄᑦ ᕿᒥᕐᕈᓇᒍᑎᓕᐅᖅᑎᓪᓗᒋᑦ; 4) ᖃᐅᔨᓴᖅᑕᐅᓗᑎᒃ 
ᓇᓄᐃᑦ ᓯᐊᒻᒪᒃᑎᖅᓯᒪᓂᕆᔭᖏᑦ ᐊᕙᑎᐅᑉ ᖃᓄᐃᓐᓂᕆᔭᖓ ᐊᔾᔨᒌᖏᑎᓪᓗᒍ, ᐱᓗᐊᖅᑐᒥᒃ ᓯᑯᑉ 
ᖃᓄᐃᓕᖓᑎᓪᓗᒋᑦ, ᓄᓇᓐᖑᐊᑦ ᐊᒻᒪ ᓂᕿᖏᑦ ᐊᑐᐃᓐᓇᐅᓂᖏᑦ; 5) ᓇᓗᓇᐃᖅᓯᓗᑎᒃ 
ᐊᑐᕐᓗᑎᒃ ᑕᖅᓯᖅᑐᐃᖃᑦᑕᕐᓂᒃᑯᑦ ᐆᒪᑎᓪᓗᒋᑦ ᐱᔭᐅᖃᑦᑕᕐᓂᐅᑉ ᐊᓯᐊᒍᑦ ᐸᒡᕕᓴᐃᖏᓐᓂᖅᓴᒃᑯᑦ 
ᓇᐅᑦᑎᖅᓱᐊᕆᔭᐅᓗᑎᒃ; ᐊᒻᒪᓗ 6) ᑕᖅᑲᒃᑯᐊ ᐃᓚᐅᓂᕆᔭᖏᑦ ᐱᕚᓪᓕᖅᑎᓪᓗᒋᑦ ᓄᓇᓕᖕᓂ 
ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᖃᕐᓗᓂ ᐃᖅᑲᓇᐃᔭᖅᑎᒥᒃ ᐃᓕᓐᓂᐊᖅᑎᑕᐅᓗᓂ ᐊᒻᒪ 
ᓈᓴᐃᓂᐅᑉ ᐱᐅᓯᖓᓂᒃ ᐃᓕᓴᖅᑕᐅᓗᓂ. 
 
ᑮᓇᐅᔭᓕᕆᓂᕐᒧᑦ ᐅᓂᒃᑳᖅ:   

 
ᐱᔭᐅᔪᑦ NWMB−ᑯᓐᓂᑦ: $ 75,000 
ᐊᓯᖏᓐᓂᑦ ᐱᔭᐅᔪᑦ: $ 446,000 
ᑲᑎᓪᓗᒋᑦ $ 521,000 
ᐊᑭᓕᐅᑎᑦ: $ 478,182 
ᐊᔾᔨᒋᖏᓐᓂᖓ + $ 43,492 

 
ᐅᖃᐅᓯᒃᓴᑦ: 2014 ᐊᕐᕌᒍ ᓯᕗᓪᓕᖅᐹᕆᓪᓗᓂᐅᒃ ᐊᕐᕌᖑᓄᑦ ᐱᖓᓱᓄᑦ ᑕᖅᓯᖅᑐᐃᓂᒃᑯᑦ 
ᖃᐅᔨᓴᐃᓂᖃᕐᓂᐅᑉ.  ᐊᑯᓐᓂᐊᓂ 5 ᒪᐃ ᐊᒻᒪᓗ 18 ᔫᓂ 2014 ᑲᑎᓪᓗᒋᑦ 155 ᓇᓄᐃᑦ (119 
ᖑᓇᐅᑦᑐᑦ) ᑕᑯᔭᐅᓚᐅᖅᑐᑦ ᐊᔾᔨᒌᖏᑦᑐᓂᒃ ᐅᑭᐅᖃᖅᑐᑦ ᐊᒻᒪ ᐊᕐᓇᐃᑦ ᐊᖑᑎᓪᓗ, ᑖᒃᑯᓇᓐᖓᑦ 
127-ᖑᔪᑦ ᐃᓚᓐᖓᖅᑎᕆᕝᕕᐅᓚᐅᖅᑐᑦ (ᐊᔾᔨᓐᖑᐊᖅ 1 ᑕᑯᓗᒍ).  ᓯᓚᒧᑦ 
ᑭᖑᕙᕆᐊᖃᑦᑕᓚᐅᕐᒪᑕ ᐊᒻᒪᓗ ᐸᕐᓇᐅᑎᖏᓪᓗ ᐱᔭᕐᓂᓚᐅᖏᓐᓂᖏᓐᓄᑦ, ᐃᓚᓐᖓᖅᑎᕆᓂᖅ 
ᖃᐅᔨᓴᒐᒃᓴᓂᒃ ᐊᑕᖏᖅᓯᓚᐅᖏᑦᑐᖅ M’Clintock Channel ᐃᑭᕋᓴᖓᓂ 
ᖃᐅᔨᓴᐃᕕᒃᓴᐅᓚᐅᖅᑐᒥᒃ.  ᐃᓘᓐᓇᖏᑦ, ᑭᑭᓪᓗᒋᑦ ᐅᓄᖏᑦᑐᓗᐃᑦ ᐊᑎᖅᑕᖃᓚᐅᖅᑐᑦ 
ᒥᑭᒃᑑᑎᓂᒃ, ᓇᓄᐃᑦ ᖁᐃᓂᓚᐅᖅᑐᑦ ᓂᕿᖃᑦᑎᐊᕈᓇᕐᖢᑎᒃ.  ᐊᑕᐅᓯᖅ ᑕᓗᕐᔪᐊᓂ ᐊᒻᒪ 
ᐊᑕᐅᓯᖅ ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᖏᓐᓄᑦ ᐃᓚᒋᔭᐅᔪᖅ ᐃᓚᐅᓚᐅᖅᑐᖅ 



ᓈᓴᐃᑎᓪᓗᒋᑦ. ᒪᓕᒡᓗᒍ ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᓄᓇᕗᒥ ᐅᒪᔪᓂᒃ 
ᖃᐅᔨᓴᕈᑎᒃᓴᓄᑦ ᑮᓇᐅᔭᓂᑦ ᐸᐸᑕᐅᔪᑦ ᓄᖑᑕᐅᓚᐅᖅᑐᑦ ᐊᑐᖅᑕᐅᓪᓗᑎᒃ ᖁᓕᒥᒎᓕᖕᒧᑦ ᐊᒻᒪ 
ᐅᖅᓱᐊᓗᖕᓂᒃ ᐃᓕᓯᐅᖅᑲᐃᓪᓗᑎᒃ. 
 
 
 
ᐊᑐᓕᖁᔭᓕᐊᑦ:  
 

1. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᑐᓕᖁᔭᓕᐅᖅᓯᒪᖏᑦᑐᑦ 
ᑕᒪᑐᒧᖓ ᐅᓂᒃᑳᓕᐅᕐᓇᕐᒧᑦ.  ᐱᓕᕆᐊᒧᑦ ᓯᕗᓕᖅᑎᐅᔪᖅ ᐊᖑᒻᒪᑎᑦᑎᐊᖅᑐᖅ 
ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᐅᔪᓂᒃ ᐅᓪᓗᒥᒧᑦ ᑎᑭᓪᓗᒍ. ᑭᖑᓪᓕᖅᐹᖅᓯᐅᑎ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊ ᐱᔭᐅᔭᕆᐊᖃᕈᒫᖅᑐᖅ ᔫᓂ 30th 2015−ᒥ ᒪᓕᒃᓗᒋᑦ 
ᓄᓇᕗᒥ ᐆᒪᔪᓄᑦ ᖃᐅᔨᓴᕈᑎᒃᓴᓄᑦ ᐸᐸᑦᓯᔨᑦ ᑲᑎᒪᔨᑦ ᐊᑐᐊᒐᖓᑦ.  ᐱᓕᕆᐊᒥᑦ 
ᖃᐅᔨᔭᐅᔪᑦ ᐃᓕᔭᐅᓯᒪᓂᐊᖅᑐᑦ ᑭᖑᓪᓕᖅᐹᖅᓯᐅᑎᓂ ᐱᓕᕆᐊᒧᑦ ᐅᓂᒃᑳᓕᐊᓂ 
ᐱᔭᐅᔭᕆᐊᖃᕐᓂᐊᕐᒥᔪᖅ ᑎᑭᓚᐅᖏᓐᓂᖓᓂ ᓯᑎᐱᕆ 30th, 2015. 

 
ᑐᓴᕆᐊᕐᕕᐅᔪᑦ: ᓯᐊᔭ ᓯᐱᐊᓐᓱ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᔨᐅᓴᖅᑎ, ᓄᓇᕗᑦ 
ᐆᒪᔪᓕᕆᔨᕐᔪᐊᑦ 
ᑎᑎᕋᖅᑐᖅ: ᑳᓚ ᓕᑐ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᔨᐅᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
 
 
 
 
 
 



 
 
ᐊᔾᔨᓐᖑᐊᖅ 1. ᓇᓄᖃᕐᓂᐅᓚᐅᖅᑐᑦ ᐊᒻᒪ ᑲᑎᓐᖓᐅᖅᑐᑦ ᓇᓄᐃᑦ ᑕᑯᔭᐅᓚᐅᖅᑐᑦ ᐅᐱᕐᖔᖓᓂ 
2014 ᑕᐅᕙᓂ M’Clintock Channel ᐃᑭᕋᓴᖓᓂ. ᒪᕐᕉᒃ ᐅᓪᓗᕆᐊᓐᖑᐊᒃ ᓇᓗᓇᐃᖅᓯᕗᑦ 
ᐊᒡᖤᓂᒃ, ᐊᒻᒪ ᑎᑎᑯᑖᒃᓯᒪᔪᑦ ᖃᐅᑕᒫᓐ ᕿᓂᕐᕕᐅᖃᑦᑕᓚᐅᖅᑐᑦ ᐃᓂᖏᑦ.  ᖃᐅᔨᒪᓂᐊᖅᐳᓯ: 
ᐃᓘᓐᓇᖓ ᖃᐅᔨᓴᐃᕕᒃᓴᐅᓚᐅᖅᑑᒐᓗᐊᖅ ᖃᐅᔨᓴᐃᕕᐅᔪᐃᓐᓇᐅᓚᐅᖏᒻᒪᑦ. 


